
Literatura 
Donostiako Liburu
Azoka martxan da

2 Donostiako Liburu Azo-
kak 48. aldiz zabaldu ditu
ateak. Euskadiko Liburu

Ganbarak antolatzen du azoka,
eta irekita egongo da 11:00etatik
14:00etara, eta 17:00etatik
21:00etara, uztailaren 9ra bitarte-
an. Liburuak erosteko aukera
izateaz gain, liburu aurkezpenak
eta idazleekin topaketak egongo
dira Liburutegi Nagusiko Konsti-
tuzio plazako hainbat aretotan. 

Donostiako Liburu Azoka
Uztailaren 9ra arte. 11:00etatik
14:00etara eta 17:00etatik
21:00etara.

Parkea 
Sendavivak etxe
sorgindu berria du 

3 600 metro koadroko etxe
sorgindua zabaldu dute
Arguedasko (Nafarroa)

Sendaviva parkean. Hiru ibilbide,
lau pertsonaia eta 50 efektu tek-
nologiko baino gehiago ditu etxe
sorginduak. Parkearen eskaintza
osatzen duela azaldu du Sendavi-
vako kudeatzaile Ruben Gonza-
lezek. 

Etxe sorgindua
Sendaviva parkean, Arguedasen
(Nafarroa).

Gontzal Mendibe Miguel 

1 Normalean bisitatu ezin
diren gune «paregabe eta
bereziak» ezagutzeko au-

kera eskainiko du Bizkaiko Foru
Aldundiak, ekainetik irailera bi-
tartean antolatu dituen ibilbide
historikoen bitartez. Antolatuta-
ko zortzi ibilbideen helburu na-
gusia da bisitariak Bizkaiko histo-
rian murgiltzea, paisaia histori-
koak ezagutuz, eta bisita gidatuak
eginez aztarnategietara eta
«aparteko» baliabideetara, Biz-
kaiKOA erakundeko zuzendari
Asier Madarietak nabarmendu
duenez. 
Hamahirugarrenez jarri da

martxan kultura, historia eta tu-
rismoa uztartzen dituen egitas-
moa, eta, aurtengoan, hiru talde-
tan banatu dituzte zortzi ibilbide-
ak. Osterak BizkaiKOA
erakundeak antolatu ditu;
www.bizkaikoa.bizkaia.eus
atarian eman daiteke izena, eta
han aurki daiteke informazioa.
Uztailean eta abuztuan, ibilbi-

de arkeologikoak bisitatzeko au-
kera izango da. Arkeologiaren in-
guruan antolatu diren bost ibilbi-
deak Urdaibaiko biosferan
barrena egingo dituzte. Horietan,
hainbat bitxikeriaren berri izango
dute bisitariek, Bizkaian Neolito-
tik Erdi Arora bitarteko 5.000 ur-
teetan gertatutakoak. Ibilbide ar-
keologikoen egutegiak joan-eto-
rri sorta zabala konbinatzen du,
eta oinez edota tren turistikoan
egingo diren osterak eskaintzen
ditu.
Irailean, zin-bidea ezagutzeko

txanda iritsiko da. Bizkaiko Jau-
nak Foruak zin egiteko zeharka-
tzen zituen tokietatik pasatzen da
aipatu bidea. Madarietak azaldu
du antolatzearen arrazoi nagusia
izan dela jende askok ez zuela ha-
ren berri. Gainera, Batzar Nagu-
siek bidea ezagutarazi nahi zuten.

Gaur, Foruan
Gaurkoan, uztaileko asteazken
guztietan bezala, Foruko herrix-
ka erromatarra bisitatzeko auke-
ra izango da. Bi txanda izango
dira: lehena, 10:30ean; eta biga-
rrena, 16:30ean. Bisitak ordu eta
erdiko iraupena izango du, eta hi-
tzordua, kasu bietan, udaletxeko
eraikin parean izango da. Herrix-

ka bisitatzeaz gain, herriko elizan
dauden aztarnak ere ikusiko di-
tuzte bertaratutakoek.
Foruko bisitak erakusten du

nola bizi ziren erromatarrak Bus-
turialdean Kristo ondorengo I.
mendetik V.era. Arrolako bisitan
bezala, erromatarren garaiko Fo-
ruko herrixkaren irudi «oso erre-
al» bat jasoko dute, tableta baten
bidez eta errealitate birtualaren
laguntzaz.
Antolatzaileak oso pozik agertu

dira ekaineko ibilbideek izanda-
ko erantzunarekin, eta espero
dute hurrengoek ere antzerako
«arrakasta» izatea. 81 pertsonak
parte hartu dute ekainean, eta,
datu «onak» izan diren arren,

uztailetik aurrera jende gehiago
animatzea espero dute. Hala ere,
argi dute ez dutela masifikaziorik
nahi bisitatuko diren tokietan,
eta, beraz, esperientziak talde txi-
kietan egiten jarraituko dute, be-
har izanez gero txanda berriak
gehituz.
Zortzi ibilbideak BizkaiKOAk

kudeatzen dituen museoen la-
guntzekin diseinatu dira. Muskiz-
ko El Pobaleko burdinolak, Ger-
nika-Lumoko Euskal Herria mu-
seoak eta Bilboko Arkeologia
Museoak parte hartu dute.

Ibilbide historikoak
Bizkaian, uztailean, abuztuan eta
irailean.

Bizkaiko historian barrena
Gune «paregabe eta bereziak» ezagutzeko aukera eskaintzen du ‘Ibilbide historikoa’
egitasmoak bZortzi ibilbide daude guztira, eta gaur Foruko herrixka erromatarra bisitatuko dute

PROPOSAMENAK

2.000 urte baino gehiago dituen Foruko herrixka erromatarra. MARISOL RAMIREZ/FOKU

Zipriztinak

Jazzeñe zikloa,
Donostiako
Jazzaldian
MUSIKA bEspainiako jazza susta-
tzeko asmoz, aurten ere zortzi
kontzertu eskainiko dituzte Do-
nostiako Jazzaldian, Jazzeñe egi-
tasmoaren harira, hilaren 22tik
25era arte. Lucia Rey, Alto For
Two, MOVE, NGBM, Niño Josele,
Bandolero, Gonzalo del Val eta
Carles Margaritek emango dituz-
te kontzertuak, Viktoria Eugenia
antzokian. Sarrerak salgai daude
jada antzokiko webgunean.

Anton Vidokle 
arte komisarioa, 
Euskal Herrian 
ARTEA b Anton Vidokle Shang-
haiko (Txina) XIV. Biurtekoko
komisarioa Euskal Herrian da
egunotan, Etxepare Euskal Insti-
tutuak gonbidatuta. Euskal He-
rriko proiektu, eragile, eredu eta
praktika artistikoak bertatik ber-
tara ezagutzeko aukera izango
du. Vidoklek artearen kulturaren
eta teoriaren inguruan diskurtso
kritikoa duten mugimenduak
ditu aztergai.  

Alan Carrascoren
azken lana, 
Azkuna zentroan
ARTEA b Alan Carrasco artista bi-
sual eta ikertzaileak Pier Paolo
Pasoliniren mendeurrena ospa-
tzeko sortutako Le due differenti
fasi della tensionepieza izango
du ikusgai Bilboko Azkuna zen-
troak, uztailaren 6tik urriaren
1era arte. Instalazioan Pasoliniren
bibliografia eta filmografia kon-
tsultatu ahalko dira. Pieza egune-
ro egongo da piztuta, goizez eta
arratsaldez. Niño Josele flamenko musikaria. BERRIA


